
Mugarrieta baserriaren sagardoa, garaile

Sarituak, txapela eta oroigarriekin. / GAZTETANDIK K.E.

ELI AIZPURU ERREZIL.
Martes, 8 octubre 2019, 00:19

Festa giroa nagusitu zen Errezilen pasa den zapatu gauean. Izan ere,
zazpigarrenez, bertako Sagardo Txapelketa herrikoia antolatu zuen
beste behin Gaztetandik kultur elkarteak. Eguraldia lagun,
aurreikusita bezala, frontoiaren ondoko dantzalekuan egin zuten
sagardo sariketa eta jendeak ere erantzun ona eman zuenez, giro
ederra sortu zen bertan.

Hamalau baserrietako sagardoa dastatzeko aukera izan zen, tortilla,
txorizo nahiz hirugihar pintxoez lagunduta. Aurreko urtetan bezala, bi
sari banatu zituzten sagardo lehiaketan, bata sari ofiziala,
epaimahaikideek emandakoa, eta publikoarena bestea, frontoira
gerturatutako herritarrek emandakoa.

Mugarrieta baserria nagusitu zen. Estra Zaharra baserria sailkatu zen - 4
bigarren eta Basabe baserria hirugarren. Txapelketara bertaratu ziren
herritarren artean ere sagardorik gustukoena Mugarrieta izan zen.

